
Subject: Kolej Poly-Tech MARA Jadikan UUM Rujukan Bagi Program Diploma Pengurusan Acara

 
 
26 MAC 2019 / 19 REJAB 1440H 
========================== 
 
"UUM : UNIVERSITI PENGURUSAN TERKEMUKA" 
            (THE EMINENT MANAGEMENT UNIVERSITY) 
 
Oleh: STHEM 
 
KOLEJ POLY-TECH MARA JADIKAN UUM RUJUKAN BAGI PROGRAM PENGURUSAN 
ACARA 

 
UUM ONLINE: Pusat Pengajian Pengurusan Pelancongan, Hospitaliti dan Acara (STHEM) 
telah menerima lawatan lapangan dari Kolej Poly-Tech MARA (KPTM) baru-baru ini. 
 
Lawatan delegasi seramai 12 penjawat yang mewakili empat kampus KPTM di Bangi, Alor 
Setar, Kuantan dan Semporna serta dari ibu Pejabat KPTM diketuai oleh Dekan Fakulti Sains 
Sosial dan Kemanusiaan KPTM Bangi, Mohamed Ismail Abdul Kader.   
 
Lawatan bertujuan membincangkan program latihan kepada pensyarah KPTM di samping 
meninjau kemudahan dan peralatan yang diperlukan dalam penawaran Diploma Pengurusan 
Acara di KPTM. 
 
Ketibaan delegasi berkenaan disambut oleh Dekan STHEM, Dr. Johan Afendi Ibrahim.  

Sesi perbincangan dimulakan dengan penerangan oleh Mohamed Ismail berkaitan penawaran 
program Diploma Pengurusan Acara yang sedang menunggu kelulusan dari Jabatan 
Pendidikan Tinggi (JPI). 
 
Delegasi KPTM turut berkesempatan melawat Perpustakaan Sultanah Bahiyah dan Restoran 
D’Hospitality bagi meninjau infrastruktur dan infostruktur di UUM. 
 
Hadir sama Timbalan Dekan STHEM, Dr. Ahmad Edwin Mohamed, Penyelaras-penyelaras 
Program dan Penolong Pendaftar STHEM. 

